
Txoj Kev Ntxov Pab 
Tivthaiv yog dabtsi? 
Cov Niamtxiv thiab Kws 
Khomob Sib Koomtes Pab Cov 
Menyuam Mos-liab Kom 
Lojhlob Zoo thiab Kawm Tau. 

Leejtwg thiaj xa tau neeg tuaj? 
Txhua tus xa tau neeg tuaj, tsis hais 
niamtxiv, kws khomob, neeg zejzos, 
tsevneeg, niamtxiv qhuav, thiab cov 
neeg zov menhyuam. Koj tus yog 
niamtxiv….xa tau koj tus menyuam 
tuaj rau hauv txoj Kev Ntxov Pab yog 
koj pom nws muaj teebmeem kev 
lojhlob. Cov niamtxiv yuav tau tsocai 
rau peb los tshuaj lawv tus menyuam.  

Kuv yuav paub tau tias kuv tus 
menyuam yuav tau txais kev 
pabcuam licas?  
Peb yuav siv cov kev qhia uas koj 
muab, koj tus kws khomob muab, thiab 
kev sojntsuam los xam saib nws puas 
yuav tau muaj kev pab ntxiv txog nws 
txoj kev lojhlob thiab kev kawm.  

Yuav muaj dabtsi ntxiv yog kuv tus 
menyuam yuav tau txais txoj kev 
ntxov pab tivthaiv? 
Yog koj tus menyuam yuav tau txais 
kev pab, koj tus neeg pab npaj kev 
pabcuam yuav los nrog koj tsim ib txoj 
kev npaj pab raws li koj tus menyuam 
txoj kev tu-ncua. Txoj kev npaj yuav 
muaj cov homphiaj uas yuav los pab 
kom koj tus menyuam ua tau tej yam 
uas tseemceeb rau nws txoj kev 
lojhlob. Qhov no hu ua Txoj Kev Npaj 
Pab Raws Tej Tsevneeg, lossis IFSP. 
Txoj IFSP yuav teev cov kev pab uas 
yuav tau muaj los ua kom ncav koj cov 
homphiaj, kev tseemceeb, thiab cov 
kev pab uas luag muaj. 

Luag yuav muab cov kev ntxov 
pab tivthaiv qhov twg?  
Rau cov menyuam thiab tsevneeg feem 
ntau, luag yuav muab cov kev ntxov 
pab tivthaiv rau koj hauv tsev. Luag 
tseem muab cov kev pab rau lwm qhov, 
xwsli tom park, chaw zov menyuam, 
thiab chaw uasi hauv zejzos uas cov 
menyuam thiab tsevneeg mus koom. 

Kuv yuav tau txais dabtsi hauv 
cov kev ntxov pab tivthaiv?  
Luag muaj ntau yam kev txhawb tuab 
pab rau cov menyuam thiab tsevneeg. 
Lub homphiaj ntawm cov kev ntxov pab 
tivthaiv yog pab kom koj pab tau koj tus 
menyuam kom kawm tau thiab lojhlob 
zoo. Tsevneeg yog thawj tus thiab tus 
xibfwb uas tseemceeb tshaj rau lawv 
cov menyuam. Vim cov menyuam  
mos-liab kawm los ntawm kev saib, 
nrhiav, thiab xyaum ua, cov neeg muab 
kev ntxov pab tivthaiv yuav qhia koj 
tsevneeg txog cov kev yuav los pab koj 
tus menyuam kawm thiab xyaum ua tej 
yam tshiab txhua hnub.  

Txoj kev ntxov pab tivthaiv raug 
nqi npaum licas?  
Tsis tau them nqi rau kev tshuaj, 
sojntsuam thiab npaj kev pabcuam. 
Peb yuav mus lib nqi ntawm cov 
koomhaum fajseeb khomob rau qee 
yam uas yuavtsum tau kho xwsli, kev 
hais lus, xyaum lub cev, thiab xyaum  
ua haujlwm.  

Cov menyuam mos-liab kawm thiab 
lojhlob raws lawv tuskheej. Qee cov 
menyuam mos-liab yuav tau muaj kev 
pab mentsis. Vim cov menyuam  
mos-liab lojhlob thiab kawm tau sai,  
nws tseemceeb uas yuav tau pab ntxov 
li ntxov tau yog koj lossis koj tus kws 
khomob xav tias koj tus menyuam yuav 
tau muaj kev pab txog txoj kev lojhlob. 
Txoj Kev Ntxov Pab (Early Start 
Program) hauv Alta California 
Regional Center muab cov kev 
txhawb thiab pabcuam rau cov 
menyuam mos-liab thiab lawv 
tsevneeg swv tsevneeg thiaj pab tau 
lawv tus menyuam kawm hauv txhua 
txoj kev uas nws ua txhua hnub. 
Qhov no hu ua kev ntxov pab tivthaiv. 

 



Tej Yuav Tau Nco  

Kuv yuav mus nrog 
leejtwg tham yog 
kuv txhawj txog kuv 
tus menyuam txoj 
kev lojhlob? 
Hu Rau Peb 
Xav tham nrog ib tus neeg ua 
Ntaub Ntawv Thov Kev Ntxov Pab  
Tivthaiv hu rau: 

Alta California Regional Center 
(916) 978-6249 

Mus xyuas peb hauv web: 
www.altaregional.org 

Chaw ua haujlwm hauv  
Sacramento, Roseville, Placerville, 
South Lake Tahoe, Truckee, Grass 
Valley, Woodland thiab Yuba City 

Alta 
California 
Regional 
Center 

   

Txoj Kev Ntxov Pab 

Muab cov kev ntxov pab tivthaiv rau cov 
menyuam mos-liab menyuam yaus  

thaum yug txog 36 hli 

